
ПРЕССЛАШ УСУЛИДА ОЛИНГАН ПАХТА ҚОРА МОЙИНИНГ ЭКСТРАКЦИЯ УСУЛИДА ОЛИНГАН ПАХТА ҚОРА МОЙИГА НИСБАТАН  ТОЗАЛАШ САМАРАДОРЛИГИ 
Ҳозирги вақтда замонавий технологиялар яратиш ва амалиётга кенг жорий этиш жамиятнинг юқори даражадаги энг бош вазифаларидан бири ҳисобланади. Шундай экан ўсимлик мойларини рафинациялаш жараёнига қатъий эътибор қаратиш лозим бўлади.
Ўсимлик мойларини рафинациялаш (тозалаш) жараёни мой таркибидаги йўлдош моддалар, механик қўшимчалар ва мой таркибида бўлиши тавсия қилинмайдиган бошқа моддаларни чиқариб юборишни ўз ичига олади.

Мойларнинг йўлдош моддалари таркибига фосфатидлар, ёғ кислоталари, пигментлар, турли совунланмайдиган моддалар ва ўсимликнинг ўсиш даврида ҳамда мойли уруғ етилиш даврида синтезланадиган баъзи моддалар киради.

Рафинация жараёнининг олдига қўйиладиган муҳим муаммолардан бири бу мойни кераксиз моддалардан тозалаш билан бирга ажратиб олинадиган иккиламчи маҳсулотларни табиийлигини сақлаб қолиш ва иккиламчи маҳсулот сифатида самарали фойдаланишдан иборат [1].
Маълумки, мойли хомашёлардан ёғ олишнинг пресслаш ҳамда форпресс-экстракция усуллари мавжуд.

Бизда асосан йирик ёғ-мой корхоналари форпесс-экстракция усулида фаолият кўрсатмоқда, бунинг ўзига хос ютуқлари билан бирга камчиликлари ҳам бор албатта:

-экстракция усулида ишлаб чиқарилган ёғни асосий қисмини озиқ-овқатга ишлатиб бўлмайди;
-экстраксия жараёнида гел қисмдаги кўпгина моддалар, жумладан ранг берувчи моддалар, эриган ҳолда мой таркибига ўтганлиги сабабли тозалаш учун қўшимча материаллар сарфи кўп бўлади;

-экстракция қора мойи рафинацияланган ёғ чиқиши кам бўлади.
Адабиётларга мурожат қиладиган бўлсак Украина ёғ ишлаб чиқариш саноатининг илмий текшириш институти олиб борган илмий ишларнинг натижасига кўра инсон организми учун энг фойдали ёғ деб форпресс-экспеллер ва пресс ёрдамида олинган ёғ топилган. Форпресс-экспеллер ва пресс қора мойнинг қўйидаги афзалликлари мавжуд.

-мойнинг тўла миқдори сифатига қараб истеъмолга ишлатилиши мумкин;

-рафинация қилинган форпресс қора мойининг чиқиши ошади

-форпресс қора мойини рафинация жараёнида қўшимча материаллар сарфи камаяди.      
Юқоридагиларни инобатга олиб изланишларимизда пресслаш усулида ажратиб олинган қора пахта мойларини рафинациялаш самарадорлиги ўрганилди.

1-жадвал.

Тажрибаларда олинган қора мойларни тозалаш кўрсатгичлари

	№
	Намуналар
	Ишқор концентрацияси, г/мл
	Тоза мой чиқиши, %
	Кислота сони, мг КОН
	Намлик ва учувчан моддалар сақлами, %

	Ишқор сарфи 10 кг/т

	1
	Тажриба-1
Экстракция қора мойи
	250
	87,8
	0,19
	0,14

	
	
	500
	87,0
	0,17
	0,14

	Ишқор сарфи 7,5 кг/т

	2
	Тажриба-2
Форпресс қора мойи
	250
	92,2
	0,12
	0,09

	
	
	500
	91,5
	0,15
	0,08





Рафинациялаш учун концентрацияси 250 ва 500 г/мл бўлган натрий ишқори ишлатилди. Ортиқча ишқор сарфи ёғ кўрсатгичларидан келиб чиқиб 200…300% қилиб белгиланди. Олинган натижалар 1-жадвалда келтирилган.

1-тажриба экстракция қора мойини тозалаш жараёнида тоза мой чиқиши 87,8 дан 87,0 % гача, ранги 16 дан 13 қиз. бир. ни ташкил этди. 2-тажриба форпресс қора мойини тозалаш жараёнида тозаланган мой чиқиши 92,2% дан 91,5% гача, ранги эса 10 ва  7 қиз. бир. ни ташкил қилди.

Юқоридагилардан келиб чиққан ҳолда форпресс қора мойининг рафинация қилишда қўшимча материаллар сарфи камаяди, истеъмолга яроқли бўлган экологик тоза ёғ чиқиши 4,5 % га ошади.

